
Lazain'ny Tompo fa ny fanangonana an'Isiraely amin'izao

androntsika izao dia faneva Natsangany ho an'ny firenena.

Ny zava-mitranga any Isiraely sy Afovoany Atsinanana

ankehitriny no ivon'ny sain'izao tontolo izao sy ny

fampitam-baovao. Io vanim-potoana fanangonana indray ny

Isiraely amin’ny faran’ny taona io dia nomarihina mazava

tsara ao anatin’ny kalandrie faminanian’Andriamanitra lehibe

telo arivo taona lasa izay. Ity misy andalan-teny iray

manazava izany:

"Hianao hitsangana ka hamindra fo amin'i

Ziona; fa efa andro hamindram-po aminy

izao; eny, tonga ny fotoana. Fa sitraky ny

mpanomponao ny vatony, sady malahelo ny

vovo-taniny izy. Hatahotra ny anaran'i

Jehovah ny jentilisa, ary ny mpanjaka rehetra

amin'ny tany hatahotra ny voninahitrao.Fa

Jehovah nanangana an’i Ziona ary niseho

tamin’ny voninahiny Izy…Hosoratana ho

an'ny taranaka mandimby izany; Ary izay

firenena mbola hoforonina no hidera an'i

Jehovah. (Salamo 102:13–16, 18)

Izao no fotoana voatendrin'Andriamanitra hamindrana fo

amin'i Ziona sy hanaovan-tsoa aminy. Tsy zavatra azon’ny

Ziona na ny vahoaka Jiosy tamin’ny ezakany izany, fa

zavatra avy amin’ny fahasoavan’Andriamanitra sy ny

famindram-po. Anisan’ny zava-kendrena lehibe amin’izay

ataon’Andriamanitra ny hanome voninahitra ny Anarany eo

imason’ny firenena rehetra amin’ny fanatanterahana ny

Fampanantenany tamin’ny Isiraely. Ny fanorenana indray

an’i Ziona dia iray amin’ireo famantarana lehibe ara-baiboly

milaza fa akaiky ny fotoana hisehoan’ny Tompo amin’ny

Voninahiny. Manana tombon-tsoa lehibe isika hiaina

amin’ny fotoana hitan’ny mpanao salamo eto. Mino aho fa

isika noforonina ho vahoaka ho valin'izay

ataon'Andriamanitra ho an'ny tanjona ambony indrindra dia

ny hitondra fiderana an'i Jehovah.

Fivoriana fampaherezam-panahy

Tsy hahafoy ny olony ny Tompo.

Misaotra Anao, Tompo ô, fa nanolo-tena ho an'ny Isiraely

Ianao. Mifona ho an'io firenena io aho ankehitriny.

Manambara aho fa Andriamanitra dia mitondra voninahitra

ny Anarany manokana amin’ny fanatanterahana ny

Fampanantenany tamin’i Isiraely, satria tsy hahafoy ny

Olony ny Tompo, amin’ny anaran’i Jesosy Kristy, Amena.

"Ny vavaka dia tsy
manam-petra. Ny
balafomanga
interkontinental
anananay. Afaka

mandefa azy izahay na
aizan'aiza ary mahatratra

na aizan'aiza."
Dries and Valerie Du Plessis

